
160 Vjer fyrirbjóðum öllum og sjerhverjum að tálma nokkru því, sem að framan er 
31 júlí. skráð. 

Ritað á Bernstorff, 31. d. júlím. 1878. 
Undir: Vor konungleg hönd og innsigli. 

Christian R. 
(L. S.). 

J. Nellemann. 

Skipulagsskrá 
fyrir styrktarsjóð handa þeim, er bíða tjón af jarðeldi á Íslandi. 

1. 

Af gjöfum þeim, er safnazt hafa með frjálsum samskotum út af eldsuppkomum 
á Íslandi vorið 1875, er 16,500 króna upphæð í 4%o arðberandi ríkisskuldabrjefum lögð í 
styrktarsjóð, og er ætlunarverk hans að vera til aðstoðar þeim, sem eptirleiðis kynnu að 
bíða tjón af jarðeldi hjer á landi. 

2. 

Innstæðufje styrktarsjóðsins eru hinar ofan greindu 16500 kr., og er helmingur- 
inn af þeim eða 8250 kr., eingöngu ætlaður til að ljetta neyð eða bæta tjón af jarð- 
eldi, sem Norður- og Suðurmúlasýslurnar síðar meir kynnu að vorða fyrir, en verja má 
hinum helmingnum meðfram til þess að ljetta undir viðlíka neyð og tjón í öðrum hjeruð- 

um Íslands. 
Að því er snertir upphæðir þær, sem auk hins nefnda innstæðufjár kynnu að 

verða lagðar við styrktarsjóðinn, verða gefendurnir í hverju einstöku tilfelli að gjöra á- 
kvörðun um, hvernig verja eigi innstæðufjonu sjálfu, og skal stjórn styrktarsjóðsins 
skyld að hegða sjer eptir slíkri ákvörðun. 

Innstæðufje sjóðsins sem og vextir þeir, sem ekki eru útborgaðir á hverju 

reikningsári, skulu ávaxtaðir eptir reglum þeim, er settar eru um fje opinberra stofnana. 

3. 
Vöxtum sjóðsins skal eingöngu varið í þarfir beggja Múlasýslnanna, einkanlega 

til að efla jarðrækt og önnur almenn fyrirtæki; nákvæmari ákvörðun um þetta gjörir 
landshöfðinginn yfir Íslandi, og er stjórn styrktarsjóðsins falin honum á hendur, en 
áður ber honum, að leita um það álita bæði amtsráðsins í norður- og austuramtinu og 
sýslunefndanna í Norður- og Suðurmúlasýslum. 

4. 

Landshöfðingi semur á. ári hverju reikning yfir tekjur og gjöld styrktarsjóðsins, og 
annast um, að reikningurinn verði prentaður í deildinni B. stjórnartíðindanna. 

Landshöfðinginn yfir Íslandi, Reykjavík 4. marz 1878. 
Hilmar Finsen. 

164 — Fi ráðgjafans fyrir Ísland til landshöfðingja um styrktarsjóð handa 
23. sept. þeim, er bíða tjón af jarðeldi á Islandi. — Eptir að hafa fengið frumvarp

það til skipulagsskrár fyrir styrktarsjóð handa þeim, er bíða tjón af jarðeldi á Íslandi, er 
hingað var sent með þóknanlegu brjefi yðar, herra landshöfðingi, frá 4. marz þ. á. áleit 
ráðgjafinn það rjettast, að gefa nefnd þeirri, sem hjer hafði myndazt til að safna gjöfum 
handa þeim Íslendingum, sem tjón höfðu beðið af eldsuppkomunum 1875, tækifæri til að 

láta í ljósi álit sitt um frumvarpið, og hefir nefndin í svari sínu hjer aðlútandi stungið 
upp á því að teknar sjeu í skipulagsskrána viðaukaákvarðanir þær, að í 1. gr. sje 
bætt við ákvörðun um, að ríkiskuldabrjefum þeim, er þar eru nefnd, sje varið Í 
innritunarskírteini, sem hljóði upp á nafn sjóðsins, að í niðurlagi 1. atriðis 2. 

greinar sje gjörð ákvörðun um, að ekki megi hagga við grundvallarinnstæðunni, nema til 
þess sje útvegað samþykki ráðgjafans fyrir Ísland, og að í niðurlaginu á öðru atriði 
hinnar sömu greinar sje bætt við, að svo framarlega sem hlutaðeigandi gefandi ekki hefir 
gjört neina ákvörðun um, hvernig verja skuli einhverri fjárupphæð, sem sjóðnum hefir 

gefizt, skal bera það mál undir úrskurð ráðgjafans fyrir Ísland. 

Með því að ráðgjafinn varð að álíta, að breytingar þær, sem þannig var stungið 

upp á, ættu vel við, og hafði að öðru leyti ekki fundið neitt út á ákvarðanir þær að setja, 
sem skipulagsskráin inniheldur, lagði ráðgjafinn það allraþegnsamlegast til við hans hátign 
konunginn, að skipulagsskráin með viðaukaákvörðunum þeim, er nefndin hafði gjört, 
mætti öðlast allrahæztu staðfestingu, og var sú tillaga allramildilegast samþykkt 31. júlí 

síðastliðinn. 
Um leið og þetta er tjáð til þóknanlegrar leiðbeiningar og birtingar þeirrar, er 

þörf er á, í stjórnartíðindunum, er ekki látið dragast að senda yður, herra landshöfðingi, 
skipulagsskrá þá, er þannig er staðfest. Þar að auki er sendur reikningur fyrir þeim 
konunglegum skuldabrjefum er 25. og 31. maí f. á. hafa verið afhent ráðgjafanum af 

gjaldkera áminnætrar nefndar að upphæð samtals 16500 kr. og fylgir reikningi þessum 
innritunarskírteini Litra G. fol. 626 að upphæð 16500 kr., konunglegt skuldabrjef Litra 
L.no. 15496 að upphæð 1000 kr., og upphæð, er eptir hefir orðið í peningum 99 kr. 35 a. 

Búizt er við þóknanlegri viðurkenningu fyrir, að innritunarskírteinið, skuldabrjefið 

og áminnætir peningar sjeu meðteknir. 

— Brjef landshöfðingja til stiptsyfirvaldanna um styrk til að gefa út 

danska lestrarbók. — Samkvæmt tillögum stiptsyfirvaldanna í brjefi frá 3. þ. 
m. veitist hjer með Kristjáni bókbindara Þorgrímssyni af fje því, sem með 15. gr. fjár- 
laganna um árin 1878—79 er ákveðið til vísindalegra fyrirtækja, 300 kr. styrkur til þess 
að gefa út danska lestrarbók með málmyndalýsingu og orðasafni, þannig að adjunkt Stein- 
grímur Thorsteinsson semji þessa bók, að hún verði ekki minni en 16 arkir i venjulegu 
8 blaða broti og að hún verði í kápu seld ekki dýrari en svo sem svari 12 a. fyrir hverja 
örk. Loksins er það sjálfsagt skilyrði fyrir styrknum, að lokið verði við prentun bókar- 
innar svo snemma að styrknum geti orðið ávísað hjeðan fyrir lok áðurnefnds fjárhags- 

tímabils. 

— Brjef landshöfðingja til amtmannsins yfir norður- og austurumdæminu um að 

yfirheyra skipbrotsmenn. — Af ýmsum skipbrotsmálum, er jeg meðtók frá 
yður, herra amtmaður, með þessum pósti sjezt, að viðkomandi sýslumenn hafa álitið svör 

þau við hinar prentuðu spurningar, er lagðar eru fyrir skipbrotsmenn og innihalda skýrslur 

